حفاظتی پالیسیوں اور ضابطوں پر میڈیا ہاؤسز اور صحافیوں کے لیے مشورے 
پی سی او ایم ایس کے مقرر کردہ ورکنگ گروپ برائے حفاظتی ضوابط کی جانب سے 15 مارچ 2014ء کو بنائی گئیں 
____________________________________________________________

حصہ اول: حفاظتی پالیسی کی رہنما ہدایات اور میڈیا ہاؤسز کے لیے معیاری دستور العمل (ایس او پیز) 
1۔ عملے کی جانب سے میڈیا کوریج کا بنیادی اصول "کوئی خبر زندگی سے زیادہ اہم نہیں ہے" ہوگا۔ یہی اصول نیوز مینیجرز پر بھی لاگو ہوگا جو عملے کو کسی مخصوص متنازع علاقے میں بھیجنے سے پہلے خطرات کا اندازہ لگاتے ہیں۔ میدان عمل میں موجود عملے پر دباؤ کو سمجھنے کے لیے  ایڈیٹرز/سپروائزرز کی تربیت کی جائے گی۔ رپورٹر  کو ایسے اسائنمنٹ سے 'انکار' کا حق  حاصل ہوگا جو زیادہ خطرے کے حامل ہوں۔ 
2۔ ملک کے مختلف خطوں میں میڈیا کوریج کے حوالے سے  عملے کو درپیش خطرات کی وقتاً فوقتاً باقاعدہ جانچ کی جائے گی – بالخصوص مقامی سطح پر دھمکیوں کا خاکہ مرتب کیا جائے گا۔ 
3۔ میڈیا ادارے حفاظتی ہدایات پر عملدرآمد کے لیے متعلقہ عملے کے کردار کا منصوبہ بنائیں گے جس میں حفاظتی پالیسیوں اور رہنما ہدایات کی موثریت بڑھانے کے لیے ذمہ داریاں باری باری مقرر ہوں گی۔ 
4۔ میڈیا ادارے کی حفاظتی پالیسیاں/ رہنما ہدایات، انگریزی اور اردو دونوں اور مقامی زبانوں میں، دفاتر کی دیواروں پر آویزاں ہوں گی، جن میں مرکزی و علاقائی دفاتر اور دفتری گاڑیاں بھی شامل ہیں۔ 
5۔ میڈیا ادارہ رپورٹنگ/کوریج کے مقاصد کی خاطر خطرے کے حامل اسائنمنٹ میں عملے کی تقرری کی تفصیلات کو دستاویزی شکل دینے کے لیے ایک معیاری فارم کا حامل ہوگا۔ 

6۔ بھیجی جانے والی رپورٹرز/کیمرہ مین کی ٹیم  کو کم از کم متنازع ماحول میں تربیت کے ساتھ ساتھ مستقل بنیادوں پر حفاظت کے معاملات پر تربیت فراہم کی جائے گی جس میں ان کے علاقے سے متعلق مخصوص خطرات یکجا ہوں گے۔ 

7۔ گاڑی/ڈی ایس این جی کا عملہ حفاظتی سازوسامان (فلیک جیکٹوں/ہیلمٹ وغیرہ) اور مناسب ابتدائی طبی امداد/زخمیوں کے لیے کٹ کے ساتھ سفر کرے گا۔ 
8۔ فلیک جیکٹوں/ہیلمٹ کا رنگ علاقے میں کام کرنے والے قانون نافذ کرنے والے  اہلکاروں سے مختلف ہونا چاہیے۔ 
9۔ خطرے کے حامل علاقوں/صورتحال میں بھیجنے سے پہلے عملے کو انگریزی اور اردو دونوں زبانوں میں "پریس" یا "میڈیا" لکھے گئے نشانات پہننے چاہئیں اور جو رنگ اور حجم میں واضح ہوں۔ نشانات عملے کے اراکین کے آگے اور پیچھے دونوں جانب واضح ہونے چاہئیں۔ 
10۔ شہری ہنگاموں/فسادات کے دوران رپورٹر/کیمرہ مین کو ایسے کپڑے پہننے چاہئیں کہ غلطی سے متحارب گروہوں میں سے کسی ایک کے کا رکن نہ سمجھ لے جائیں۔  
11۔ اپنے بنیادی/گھریلو مقام سے دور علاقے میں میڈیا کوریج کے لیے بھیجے گئے عملے کو مقامی معاملات کی نزاکت، حساسیت اور روایات کے حوالے سے تربیت دی جانے چاہیے، اور اسے مقامی سطح پر موجود روابط/رابطہ کاروں کا ساتھ حاصل ہونا چاہیے۔ 
12۔ شہری ہنگاموں/فسادات کے دوران جب حالات سنگین ہوجائیں تو رپورٹر/کیمرہ مین کو کبھی بھی 'پریس' یا 'صحافی' کے الفاظ زور سے بولنے سے نہیں جھجکنا  چاہیے لیکن ساتھ ساتھ کوشش کریں کہ کسی بھی فریق (پولیس/مظاہرین) سے  نہ الجھیں۔ انہیں خطرے کی سطحوں کا جائزہ لینے کی تربیت دی جانی چاہیے اور اگر وہ سمجھتے ہیں کہ خطرہ بہت زیادہ ہے تو اپنا کام چھوڑ دینا چاہیے۔  
13۔ بم دھماکے/خودکش حملے کے بعد کوریج کرتے ہوئے صحافیوں اور عملے کے دیگر اراکین کو ملحوظ خاطر رکھنا چاہیے کہ دوسرا دھماکہ بھی ہوسکتا ہے۔ اس طرح کی صورتوں میں مقامی انتظامیہ کی جانب سے مدد/رہنمائی بہت ضروری ہے۔ کسی بم دھماکے یا خودکش حملے کی کوریج پر مقرر عملے کو فرض کرلینا چاہیے کہ ایک اور حملہ ممکن ہے اور حفاظت کے نقطہ نظر کو سامنے رکھتے ہوئے فیصلے اور اپنے مقامات کا تعین کرنا چاہیے۔ 
14۔ صحافیوں اور عملے کے دیگر اراکین کو ابتدائی طبی تربیت کے ذریعے ابتدائی طبی امداد، ہوش میں لانے اور دیگر زندگی بچانے والے طریقوں کی بنیادی معلومات ہونی چاہیے۔ 
15۔ میدان عمل میں موجود رپورٹرز، فوٹوگرافرز، ٹی وی عملے کی گاڑی/ڈی ایس این جی کے پاس تمام قریبی ہسپتالوں/ پولیس تھانوں کے نمبرز پر مشتمل ڈائریکٹری ہونی چاہیے۔ 
16۔ کم از کم ٹیم کا ایک رکن تربیت یافتہ اور اتنا سینئر ہونا چاہیے کہ وقوعہ پر یہ فیصلہ کرسکے کہ کوریج کا خاتمہ کس وقت کرنا ہے اور کب محفوظ مقام کی جانب منتقل ہونا ہے۔ 

حصہ دوئم: حفاظتی رہنما ہدایات برائے صحافی – صحافتی اخلاقیات 
اور نقل و حمل  پر ایس او پیز

اخلاقیات 

الف: سچائی و درستگی 
1۔ اپنی خبر کی اشاعت یا اسے نشر کیے جانے سے قبل تمام ناموں، حقائق اور اعدادوشمار کی تصدیق کریں۔ یہ آپ کو ہتک عزت،بہتان طرازی اورتوہین کے مقدمات سے بچائے گی 
2۔ ذرائع کے نام دینے کی ممکنہ حد تک کوشش کریں، جو قابل اعتماد، قابل بھروسہ اور متعلقہ ہوں۔ یہ کوشش  تاثر قائم کرے گی کہ آپ کےکوئی خفیہ مقاصد نہیں ہیں 

3۔ نام ظاہر نہ کرنے  پر اصرار کرنے والے ذرائع کے مقاصد پر ہمیشہ سوال اٹھائیں۔ یہ آپ کو سازباز کرنے والا سمجھے جانے سے بچائے گا 
4۔ اپنی اطاعت، میلان، پسند، ناپسند اور رائے کو اپنی خبر پر اثرانداز نہ ہونےدیں۔ یہ آپ کی پیشہ ورانہ مقصدیت کو مضبوط کرے گا 
5۔ نیوز روم کے عملے کو خبر میں کسی بھی بات کے اخراج یا شمولیت کے حوالے سے  میدان عمل میں موجود رپورٹرز کی دو مرتبہ جانچ کرنی چاہیے۔ یہ کسی بھی رپورٹر کو ممکنہ دھمکیوں کے خطرات کو کم کرے گی 
6۔ رپورٹر کو اپنی خبروں کے ساتھ سرخیوں اور تصاویر کی تجویز دینی چاہیے۔ یہ خبر کو غیر ضروری میلان کی جانب جھکنے سے بچائے گا جو رپورٹر کو خطرے میں ڈال سکتے ہیں 
7۔ خبر جمع کرانے کے فوراً بعد دفتر سے نکلنے کی کوشش نہ کریں – سب ایڈیٹنگ/ایڈیٹنگ کے عمل/افراد کے ساتھ رابطے میں رہنے کی کوشش کریں۔ یہ آپ کی خبر میں تبدیلی پر زور کے امکانات کو کم سے کم کرے گا
8۔ عدالت سے متعلقہ یا قانونی رپورٹنگ کو عدالت کی تفہیم کے عین مطابق ہونا چاہیے۔ یہ آپ کو واقعی یا ممکنہ توہین عدالت سے بچائے گا 
9۔ بریکنگ نیوز کی دوڑ میں خبر کی درستگی پر سودے بازی نہ کریں؛ اور بریکنگ نیوز کے مقابلے سے بچنے کی کوشش کریں۔ یہ مقابلہ خبر کو متوازن بنانے کے لیے درکار وقت نہیں دے سکتا، جو آپ کو خطرے سے دوچار کرسکتا ہے 
10۔ ایک خبر کی تدوین کرتے ہوئے خاص خیال رکھیں کہ غلطی سے پیغام کے معنی نہ بدل جائیں۔ اس سے رپورٹر کی جان خطرے میں پڑ سکتی ہے۔ اس سے بچنے کے لیے تصاویر اور وڈیوز پیش کریں، اور تبصرے اور ساؤنڈبائٹس شامل کریں جو درست اور قابل تصدیق ہوں 
11۔ حقائق کو ہمیشہ ان کے سیاق و سباق میں پیش کریں تاکہ اس کے غلط معنی نہ لیے جاسکیں، ، جو رپورٹرز کو خطرے سے دوچار کرسکتے ہیں 
ب۔ آزادی 

 1۔ رشوت، احسان یا ترغیبات حاصل نہ کریں جو آپ کو اپنی آزادی پر سمجھوتہ کرنے پرمجبور کرسکتی ہیں۔ چھوٹی چھوٹی سودے بازیاں بڑے خطرات کا سبب بن سکتی ہیں 
2۔ تمام سیاسی، نسلی اور مذہبی وابستگیوں سے بالاتر رہیں۔ یہ طرز عمل آپ کو پیشہ ورانہ بنائے گا 
3۔ اپنی خبر میں کسی ایک فریق کو دوسرے کے مقابلے میں ترجیح نہ دیں یا اس کی جانب جھکاؤ نہ رکھیں۔ یہ آپ کو پہنچنے والے نقصان کے امکانات کو کم سے کم کرتاہے 
4۔ اگر ممکن ہو تو (اگر آپ کسی حساس شعبے (بیٹ) کے حامل ہیں) تو شعبے تبدیل کرتے رہیں، تاکہ آپ کو غلط سمجھے جانے  سے محفوظ رکھا جاسکے۔ مستقل یکساں گروہوں کی رپورٹنگ کرنے سے آپ کو ان کا حامی تصور کیا جا سکتا ہے۔ 
ج۔ کم سے کم نقصان/شفافیت 

1۔ اپنی خبر میں الزام شامل ہونے یا متنازع ہونے کی صورت میں مورد الزام شخص کو اس کا جواب دینے کا پورا موقع دیں۔ یہ آپ کو خبر کے جواب میں سخت ردعمل اور پہنچنے والے نقصان سے بچائے گا 
2۔ کسی بھی فرد کو مجرم نہ ٹھہرائیں جب تک کہ قانون اسے مجرم نہ قرار دے – عدالتوں کو اپنا کام کرنے دیں۔ یہ امر یقینی بنائے گا کہ آپ یکطرفہ رحجان نہیں رکھتے 
3۔ اگر کوئی آپ سے بات نہ کرنا چاہے تو لوگوں کی نجی زندگی کا احترام کریں ۔ یہ آپ کو اپنے خلاف غصہ پھیلنے اور ممکنہ نقصان سے بچائے گا 
4۔ ایک خبر میں شامل تمام تصاویر، وڈیوز اور ساؤنڈبائٹس کو  ذمہ داری کے ساتھ استعمال کرنا چاہیے تاکہ وہ کسی کی بدنامی کا باعث نہ بنیں۔ یہ آپ کو خبر کا حصہ سمجھے جانے سے بھی بچائے گا 
5۔ ہولناک تصاویر یا مظلوم افراد ، خاص طور پر عورتوں اور بچوں، کی شناخت ظاہر کرنے سے بچیں ۔ نجی زندگی کے حق کے احترام کے ساتھ یہ عوام میں خوف و ہراس پھیلنے سے بھی روکے گا 
6۔ مذہب، نسل، صنف، عمر، مالی حیثیت، معذوری، طبقے، رنگ یا عقائد کی بنیاد پر رپورٹنگ نہ کریں۔ یہ یقینی بناتا ہے کہ آپ کی خبریں عوامی دلچسپی کی بنیاد پرہوتی ہیں انفرادی دلچسپی پر نہیں 
د: احتساب 

1۔ خود کو قانون سے بالاتر نہ سمجھیں – دوسروں کو جوابدہ سمجھنے کا نتیجہ خود جوابدہ ہونے کی صورت میں نکلتا ہے 
2۔ عوامی آراء اور تبصروں کا احترام کرنا چاہیے اور اگر یہ اصل ہوں تو انہیں شائع/نشر کرنا چاہیے –لوگوں کے بنیادی حقوق کی خلاف ورزی کرنے کے لیے کسی کو ذرائع ابلاغ استعمال کرنے کی اجازت نہ دیں 
3۔ غلطی کی صورت میں بروقت اور نمایاں تصحیح نامہ یا معذرت سامنے لائیں؛ خود کو اتنا بااخلاق ضرور بنائیں کہ معذرت کر سکیں۔ یہ آپ کو ذمہ دار اور قابل بھروسہ بنائے گا 
نقل و حمل 
الف: رپورٹنگ اسائنمنٹس کے لیے تیاری 

1۔ میدان عمل میں کوریج پر نکلنے سے پہلے ایک ٹیم لیڈر کا تقرر کریں جو ہنگامی صورت میں فیصلے لے گا۔ 
2۔ اپنے شناختی کارڈز، پریس کارڈز، ایک "میڈیا" پلے کارڈ اور علاقے کے نقشے اپنے ساتھ رکھیں۔ 

3۔ہنگامی صورت میں رابطے کے لیے اہم نمبروں کی فہرست (پولیس، ہسپتال، وغیرہ کے) ہمیشہ اپنے پاس رکھیں۔ 
4۔ حفاظتی سازوسامان جیسا کہ بلٹ پروف جیکٹیں، ہیلمٹ، ابتدائی طبی امداد کا سامان، فونز کے لیے اضافی بیٹریاں، خوراک اور ٹارچیں لے جانا مت بھولیں۔ 
5۔ پیشگی منصوبہ بندی کریں بشمول علاقے کی معلومات، جغرافیہ اور نکلنے کے راستے وغیرہ۔ 
6۔ نکلنے سے پہلے ایڈیٹرز/ڈیسک عملے کو مطلع کرنا چاہیے تاکہ وہ ٹیم پر نظر رکھ سکیں۔ 
7۔ ٹیم لیڈر کو ڈیسک/نیوزروم کے ساتھ مستقل رابطے میں رہنا چاہیے۔ 
8۔ شعبہ جاتی/بین الشعبہ جاتی اورگینوگرام ہونا چاہیے جو رابطے اور ذمہ داریوں کے تسلسل کو ظاہر کرے۔ 
ب۔ تنازعات کی کوریج کے لیے سفری منصوبہ بنانا 
1۔ اپنے اسائنمنٹ اور سفری منصوبے کو ہمیشہ خفیہ رکھیں – سوائے اپنے سپروائزر کے۔ 
2۔ ٹیم لیڈر کو سفر/کوریج اور ہنگامی منصوبے کے بارے میں ٹیم اراکین کو آگاہ کرنا چاہیے۔ 
3۔ اپنے اردگرد کڑی نظر رکھیں تاکہ کسی مسئلے کی صورت میں فوری اندازہ لگا سکیں 
4۔ حفاظتی نقطہ نظر سے وقتاً فوقتاً اپنی گاڑی کا معائنہ کرتے رہیں۔ 
5۔ بار بار ایک ہی راستہ استعمال کرنے سے اجتناب کریں – سفری راستوں اور معمولات کو مستقل بدلتے رہیں۔ 
6۔ سفر کرتے ہوئے ہمیشہ اپنے پیچھے نظر رکھیں۔

7۔ اپنے دوستوں، اہل خانہ اور دفتر کے ساتھیوں کو اپنے سفری منصوبے سے بذریعہ فون/ٹیکسٹ آگاہ کریں۔ 
ج۔جائے وقوعہ پر کیاکریں 

1۔ بم دھماکے، فائرنگ کے تبادلے، ہنگامے وغیرہ کی صورت میں فوری طور پر وقوعہ پر نہ پہنچیں۔ جگہ کا دھیان سے مشاہدہ کریں اور ذہن میں نکلنے کے راستے بنائیں۔ 

2۔ دھماکے کی صورت میں یاد رکھیں کہ ایک اور دھماکہ یا حملہ بھی ہوسکتا ہے اور اسی لحاظ سے تیار رہیں 
3۔ دوسرے دھماکے کی صورت میں وقوعہ کے قریب جانے میں وقت لیں 
4۔ ہنگاموں کی صورت میں کسی بھی فریق کے قریب نہ رہیں۔ پولیس اور مظاہرین کے درمیان بھی نہ آئیں 
5۔ کیمرہ مین کو محفوظ فاصلے سے زوم کا استعمال کرکے مناظر لینے چاہئیں۔ خبر یا تصویر کے لیے اپنی جان کو خطرے میں نہ ڈالیں۔ "بریکنگ نیوز" کے لالچ میں نہ آئیں 
6۔ اپنی شناخت  ظاہر کریں اور ہنگامہ زدہ علاقوں میں سفید جھنڈے یا پریس کے لوگوز کی مدد سے غیرجانبدار رہیں

7۔ قانون نافذ کرنے والے اداروں کے ساتھ تعاون کریں 
8۔ دھماکے سے متاثرہ یا ایسی عمارت جس میں آگ لگی ہو، اس میں جانے سے اجتناب کریں 
9۔ متنازع علاقوں میں ہتھیار نہ لے جائیں 
د: انفرادی حفاظت کی منصوبہ بندی 
1۔ اپنی گاڑی کو ایسی جگہ پارک کریں جہاں سے آپ فوری طور پر نکل سکیں۔ ترجیحاً گاڑی کو اسی طرح پارک کریں کہ فوری طور پر نکلا جا سکے 
2۔ دھمکیوں کی صورت میں ایڈیٹرز اور دیگر متعلقہ افراد کو آگاہ کریں۔ کسی بھی بات کو ہلکا مت لیں۔ تمام واقعات کو ریکارڈ کریں 
3۔ اپنے گھر، دفتر اور گاڑی کی  حفاظت کو یقینی بنائیں اور اس کا بارہا معائنہ کریں 
4۔ گروہ کی صورت میں اور دن کے اوقات میں سفر کریں۔ اندھیرے میں سفر کرنے سے اجتناب کریں 
5۔ اپنی گاڑی کے دروازے کو ہمیشہ بند اور لاک رکھیں 
6۔ اپنے گرد کسی بھی مشتبہ رویے/سرگرمی/افرادسے ہوشیار رہیں، خاص طور پر سفر کے دوران 

7۔ دھماکیوں یا حملوں کی صورت میں جتنا جلدی ممکن ہو سکے انتظامیہ کو مطلع کریں 

8۔ اغوا، دھمکیوں یا حملوں کی صورت میں ہیرو بننے کی کوشش مت کریں۔ پرسکون اورمعمول کے مطابق رہیں 

خاندان کی حفاظت 

1۔ انہیں اپنےہنگامی منصوبے کا حصہ بنائیں 

2۔ دھمکیوں اور حفاظتی ایس او پیز کے حوالے سے انہیں بتائیں 

3۔ ہنگامی رابطہ نمبروں کی ایک فہرست انہیں دیں، جس میں دفتر کے نمبر بھی شامل ہوں  
